
Abstrak: Kebimbangan matematik dan efikasi kendiri merupakan faktor psikologi utama yang
mempengaruhi prestasi dan pengalaman pembelajaran matematik dalam kalangan murid.
Kajian ini bertujuan untuk mengkaji secara sistematik hubungan antara kebimbangan dengan
efikasi kendiri murid dalam pembelajaran Matematik berdasarkan artikel-artikel terkini yang
diterbitkan antara tahun 2021 hingga 2024. Sebanyak 16 artikel yang melibatkan data kajian
daripada sembilan negara diperoleh melalui prosedur pemilihan yang berstruktur
berdasarkan protokol PRISMA dari pangkalan data SCOPUS, Web of Science (WoS), dan
ERIC. Kajian-kajian tersebut menggunakan pelbagai pendekatan metodologi termasuk kajian
tinjauan, kuasi eksperimen, longitudinal, dan kajian campuran. Analisis menunjukkan bahawa
kebimbangan mempunyai hubungan negatif dengan efikasi kendiri murid dalam Matematik, di
mana peningkatan kebimbangan menurunkan keyakinan mereka. Kajian ini menyumbang
kepada pemahaman yang lebih mendalam mengenai impak kebimbangan matematik terhadap
efikasi kendiri murid. Implikasi kajian ini adalah penting bagi pendidik dalam merangka
strategi pengajaran dan program intervensi yang berfokus pada pengurusan kebimbangan,
sekaligus memperkukuh keyakinan dan motivasi murid dalam pembelajaran matematik. Oleh
itu, pengurusan kebimbangan matematik dalam konteks bilik darjah merupakan elemen
kritikal bagi meningkatkan efikasi kendiri serta prestasi akademik murid dalam matematik.

Kata kunci: Kebimbangan; Efikasi Kendiri; Pembelajaran Matematik; Kajian Literatur
Sistematik

Abstract: Mathematics anxiety and self-efficacy are key psychological factors influencing
students’ performance and learning experiences in mathematics. This study aims to
systematically examine the relationship between mathematics anxiety and students’ self-
efficacy based on recent articles published from 2021 to 2024. A total of 16 articles involving
data from eight countries were selected through a structured screening process following the
PRISMA protocol from the SCOPUS, Web of Science (WoS), and ERIC databases. The studies
employed various research methodologies, including surveys, quasi-experimental designs,
longitudinal studies, and mixed methods. The analysis revealed a significant negative
correlation between the level of mathematics anxiety and students’ self-efficacy, where
increased anxiety corresponded with decreased confidence in mathematical abilities. This
review provides deeper insights into how mathematics anxiety impacts self-efficacy both in the

short and long term. The findings highlight important implications for educators in designing
teaching strategies and intervention programs aimed at managing anxiety, thereby
strengthening students’ confidence and motivation in learning mathematics. Consequently,
managing mathematics anxiety in the classroom is critical for improving students’ self-efficacy
and academic achievement in mathematics

Keywords: Anxiety; Self-Efficacy; Mathematics Learning; Systematic Literature Review

1. Pendahuluan

Pendidikan merupakan asas utama dalam melahirkan generasi yang berdaya saing,
berkeyakinan tinggi, dan cekap dalam menyelesaikan masalah kompleks. Dalam konteks ini,
subjek Matematik memainkan peranan kritikal sebagai komponen teras dalam kurikulum
sekolah di seluruh dunia. Matematik bukan sahaja membina asas pemikiran logik dan
kemahiran kuantitatif, tetapi turut mengasah kemahiran berfikir aras tinggi yang amat
diperlukan dalam pelbagai bidang STEM.

Namun, pencapaian murid dalam Matematik sering dipengaruhi oleh faktor afektif seperti
kebimbangan Matematik dan efikasi kendiri. Kebimbangan Matematik merujuk kepada
perasaan negatif seperti ketakutan, keresahan dan tekanan emosi yang dialami murid ketika
berhadapan dengan tugasan Matematik (Hui & Roslinda, 2021). Perasaan ini boleh
mengganggu tumpuan, melemahkan pemprosesan maklumat, serta menjejaskan keupayaan
murid menyelesaikan masalah dan berinteraksi dengan bahan pembelajaran secara berkesan.
Sebaliknya, efikasi kendiri ialah persepsi individu terhadap keupayaan diri mencapai kejayaan
dalam tugasan termasuk Matematik (Idrus & Siti Mistima, 2021). Murid yang mempunyai
efikasi kendiri tinggi lazimnya lebih bermotivasi, berdaya tahan, dan berusaha gigih walaupun
berhadapan dengan tugasan Matematik yang mencabar.

Walau bagaimanapun, sistem pendidikan pada masa kini masih memberi penekanan yang besar
terhadap pencapaian akademik, manakala aspek emosi dan keyakinan murid kurang diberi
perhatian (Masliza & Nor’ain, 2021). Kekurangan sokongan emosi dan pendekatan pengajaran
yang terlalu berpusatkan guru sering menjejaskan perkembangan psikologi murid,
meningkatkan kebimbangan Matematik dan melemahkan efikasi kendiri mereka. Menyedari
pentingnya aspek afektif ini, kajian sorotan literatur sistematik (SLR) ini dijalankan untuk
meninjau secara menyeluruh hubungan antara kebimbangan Matematik dan efikasi kendiri
murid. Kajian ini bertujuan mengenal pasti trend metodologi dan negara penyelidikan serta
pola hubungan antara dua konstruk tersebut. Dapatan kajian ini diharapkan dapat menjadi
rujukan kepada guru, kaunselor dan pembuat dasar dalam merangka pendekatan pengajaran
yang lebih mesra emosi serta dapat mengurangkan kebimbangan murid terhadap Matematik.
Kajian ini dijalankan untuk menjawab persoalan berikut:
i. Apakah trend kajian berkaitan kebimbangan dan efikasi kendiri dalam pembelajaran
Matematik berdasarkan negara dan metodologi kajian secara global?
ii. Apakah hubungan antara kebimbangan dengan efikasi kendiri murid dalam pembelajaran
Matematik?

2. Sorotan Literatur

Kajian lepas menunjukkan wujud hubungan negatif yang signifikan antara kebimbangan
Matematik dan efikasi kendiri murid (Salleh Muner & Roslinda, 2022). Murid yang
mempunyai tahap kebimbangan yang tinggi lazimnya menunjukkan persepsi negatif terhadap
kebolehan diri, kurang yakin, serta lebih mudah berasa gagal. Sebaliknya, murid dengan efikasi
kendiri yang tinggi lebih mampu mengawal tekanan, mengekalkan fokus dan menyelesaikan
tugasan Matematik dengan lebih baik (Monrat et al., 2022). Banyak kajian menekankan
peranan efikasi kendiri sebagai faktor penting yang membantu murid mengatasi kebimbangan
Matematik. Mutonyi et al. (2023) menjelaskan bahawa efikasi kendiri yang tinggi berupaya
meningkatkan daya tindak murid terhadap situasi yang mencetuskan kebimbangan. Yang et al.
(2023) turut mendapati bahawa pelajar yang berefikasi kendiri tinggi lebih cenderung
menggunakan strategi penyesuaian kendiri seperti pengawalan emosi ketika menghadapi
tugasan Matematik.

Selain itu, Carmona-Halty et al. (2024) menegaskan bahawa efikasi kendiri berperanan sebagai
faktor pelindung yang dapat mengurangkan tekanan emosi dalam pembelajaran akademik.
Dapatan ini disokong oleh Chavez et al. (2022) yang menunjukkan bahawa kebimbangan
Matematik yang tinggi berkait rapat dengan persepsi rendah terhadap keupayaan diri,
seterusnya menjejaskan pencapaian murid. Suleiman et al. (2021) pula melaporkan bahawa
kebimbangan Matematik memberi kesan negatif terhadap keupayaan murid menumpukan
perhatian dan menurunkan minat mereka terhadap subjek tersebut. Zhou dan Wang (2023)
mendapati bahawa murid dengan efikasi kendiri kukuh lebih bersedia menghadapi cabaran
Matematik serta kurang mengalami kebimbangan yang melampau. Ini menunjukkan bahawa
efikasi kendiri bukan sahaja mempengaruhi prestasi tetapi juga membantu murid mengawal
emosi, seterusnya meningkatkan penglibatan mereka dalam pembelajaran Matematik.

Manakala, kajian Luzano (2024) menunjukkan bahawa murid berefikasi kendiri tinggi lebih
cenderung mengurus emosi negatif melalui strategi penyesuaian kendiri seperti pengawalan
metakognitif dan pengaturan emosi. Kajian ini membuktikan pentingnya intervensi pedagogi
yang menyokong perkembangan psikologi dan emosi murid bagi mengurangkan kebimbangan
Matematik. Walaupun terdapat banyak kajian yang meneliti kedua-dua konstruk ini di pelbagai
negara dan menggunakan metodologi berbeza (Luzano, 2024), masih terdapat keperluan untuk
melihat pola hubungan secara global. Justeru, sorotan literatur sistematik ini penting untuk
merumuskan trend dan dapatan utama bagi membentuk pemahaman menyeluruh tentang
kebimbangan Matematik dan efikasi kendiri murid.

3. Metodologi Kajian

Kajian sorotan literatur sistematik (SLR) ini meneliti kajian-kajian yang membincangkan
hubungan antara kebimbangan dan efikasi kendiri murid dalam pembelajaran Matematik
sepanjang tempoh empat tahun. Ini selaras dengan cadangan oleh Siddaway et al. (2019) yang
menekankan kepentingan meninjau kajian terkini dalam lingkungan 3 hingga 5 tahun bagi
mengekalkan relevansi dan kebaruan dapatan kajian. Kajian ini menggunakan pendekatan
kualitatif dengan reka bentuk analisis dokumen untuk menilai dan menyusun data kajian yang
relevan. Pengumpulan data dan proses penyaringan dijalankan mengikut empat fasa PRISMA
(Moher et al., 2009), iaitu fasa pengenalpastian, penyaringan, penilaian kelayakan, dan
pemilihan artikel yang sesuai untuk analisis.

3.1 Strategi Pencarian

Tiga pangkalan data utama digunakan dalam kajian ini iaitu SCOPUS, Web of Science (WoS)
dan ERIC bagi memastikan kepelbagaian dan keterwakilan artikel jurnal tentang hubungan
antara kebimbangan dengan efikasi kendiri murid dalam pembelajaran Matematik. Kata kunci
yang tepat adalah sangat penting bagi memastikan artikel yang didapati mempunyai
kerelevanan dengan persoalan kajian. Dalam pencarian artikel, kata kunci yang digunakan ialah
“anxiety”, “self-efficacy”, “school” dan “Mathematics”. Semasa proses pencarian artikel, query
string telah diaplikasikan secara terperinci dalam Jadual 1 dengan pangkalan data SCOPUS,
WoS, dan ERIC.

Jadual 1: Kata kunci carian yang digunakan dalam SCOPUS, WoS dan ERIC
Pangkalan Data Kata Kunci

TITLE-ABS-KEY (“anxiety” AND“self-efficacy” AND “Mathematics” OR
“Mathematics Education” OR “Maths” AND “school”)

(ALL=(anxiety ) AND ALL=(self-efficacy) AND ALL=(mathematics OR "mathematics
education” OR maths)) AND ALL=("school™)
(anxiety) AND (self-efficacy) AND (mathematics OR "mathematics education” OR
maths) AND (*'school")

SCOPUS

WoS

ERIC

3.2 Kriteria Penerimaan

Berdasarkan kriteria penerimaan dan pengecualian yang ditetapkan, artikel jurnal dapat
diterima dalam fasa saringan. Kajian sorotan literatur sistematik (SLR) Nageswari dan Siti
Mistima (2022) telah mengadaptasi senarai kriteria ini. Tujuh kriteria teras utama digunakan
iaitu tahun penerbitan, jenis bahan rujukan, kebolehcapaian, bahasa, metodologi, bidang kajian,
dan peringkat penerbitan. Tahun penerbitan yang diterima adalah terhad kepada tiga tahun
terkini, dari tahun 2021 hingga 2024. Had pemilihan tahun ini juga diperkukuh oleh cadangan
Siddaway et al. (2019) yang menegaskan bahawa penggunaan artikel terkini membantu
penyelidik untuk mendapat pemahaman yang lebih mendalam dan relevan tentang isu yang
dikaji dalam era moden.

Jenis rujukan adalah terhad kepada artikel jurnal sahaja, tidak termasuk karya seperti prosiding,
ulasan buku, keratan akhbar dan kertas persidangan. Artikel jurnal yang mempunyai akses
terbuka (dalam teks penuh) dipilih untuk memudahkan analisis data. Tambahan pula,
penerbitan yang dipilih perlu dalam Bahasa Inggeris. Dari segi metodologi, artikel kualitatif,
kuantitatif dan kaedah campuran diterima manakalah kajian berbentuk sorotan literatur
sistematik ditolak daripada proses pemilihan artikel jurnal. Selain itu, skop kajian terhad
kepada subjek Matematik di peringkat sekolah rendah dan menengah dan hanya artikel yang
diterbitkan dalam peringkat akhir dipertimbangkan untuk analisis.

Jadual 2: Kriteria penerimaan dan pengecualian artikel jurnal

Kriteria Penerimaan Pengecualian
. . Sebelum tahun 2021 dan semasa tahun
1. Tahun penerbitan 2021 hingga 2024 2024 yang belum diterbitkan
2. Jenis bahan rujukan Artikel jurnal Prosiding, ulasan buku., tesis, keratan
akhbar dan persidangan
3. Kebolehcapaian Akses terbuka dan teks penuh Selain akses terbuka
4 Bahasa Bahasa Inggeris Bahasa Melayul,aﬁ?;sna Indonesia dan
. Kuantitatif, kualitatif dan kaedah Systematic Literature Review
5. Metodologi
campuran (SLR)
6. Bidang kajian Matematik untuk sekolah rendah dan Bidang lain-lain
sekolah menengah
7. Peringkat penerbitan Peringkat akhir terbitan Bukan dalam peringkat akhir terbitan

Dalam konteks kajian, proses pencarian artikel jurnal telah dibangunkan secara sistematik dan
digambarkan dalam Rajah 1. Bagi menjamin artikel memenuhi kriteria penerimaan yang
ditetapkan, tajuk dan abstrak disemak dengan teliti untuk menentukan kandungan dan skop
kajian adalah sesuai. Langkah ini penting bagi mendapatkan pemilihan bahan rujukan yang
tepat dan artikel yang tidak berkaitan dapat dielakkan. Ini telah bertepatan dengan kajian
McDonald dan Smith (2020) yang mengatakan semakan sistematik terhadap tajuk dan abstrak
merupakan langkah kritikal dalam proses saringan artikel untuk memastikan hanya kajian yang
benar-benar menepati fokus penyelidikan dimasukkan ke dalam analisis.

| Artikel diambil || Artikel diambil | ; Artikel Kriteria penolakan jurnal:
- = . daripada daripada WoS | | diambil X )
5 5 2 | SCOPUS | daripada ERIC 1. Sebelum tahun 2021.
& g~ . - 158 (n=105) ‘ (n = 215) 2. Prosiding, ulasan buku, tesis,
-~ (n = 158) | - keratan akhbar dan persidangan.
‘ 3. Bukan akses terbuka
. 4. Bahasa selain Bahasa Inggeris
- r L
‘; 5 Jumlah artikel selepas saringan dilaksanakan 5. Artikel berbentuk SLR
e E (n = 66) 6. Bidang selain Matematik sekolah
rendah
........................................ - ; 7. Buka'l pcri!lgkal ak!lir
a penerbitan.
¥ 1
- 8 Jumlah artikel selepas penduaan dan alasan |
b i lain untuk dikeluarkan ; Artikel ditolak kerana:
L;E ':7',3 B 34 %' .......... .
B4 (n=34) | 1. Tidak berkaitan dengan
] : pendidikan Matematik secara
% khusus.
= Jumlah artikel d ¥ " K 1 2. Tidak melibatkan murid sekolah
= umlah artikel digunakan untuk kajian : sebagai populasi kaiian.
& ! gal pop J)
S (n=16) g

Rajah 1: Aliran fasa PRISMA

4. Dapatan Kajian

4.1 Trend kajian berkaitan kebimbangan dan efikasi kendiri murid dalam pembelajaran
Matematik berdasarkan negara dan metodologi kajian secara global

Jadual 3: Senarai nama penulis, negara dan metodologi kajian bagi artikel dipilih

Bil Nama Penulis (Tahun) Negara Per&i(}li(:rfan Reka Bentuk Kajian
1 Bayirli et al. (2021) Turki Kuantitatif Meta-analisis

2 Begum et al. (2021) Amerika Syarikat Kuantitatif Kajian tinjauan

3 Bosica (2022) Kanada Gabungan Kajian kes

4 Caviola et al. (2022) Itali Kuantitatif Meta-analisis

5 Chan & Liem (2023) Singapura Kuantitatif Kajian tinjauan

6 Cribbs et al. (2021) Amerika Syarikat Kuantitatif Pengesahan & penjelasan (SEM)
7 Cueli et al. (2024) Sepanyol Kuantitatif Kajian tinjauan

8 Dong et al. (2023) China Kuantitatif Kajian longitudinal
9 Du et al. (2021) China Kuantitatif Kajian longitudinal
10 | Hyseni Duraku et al. (2023) Kosovo Kuantitatif Kajian tinjauan
11 Li et al. (2021) Amerika Syarikat Kuantitatif Meta-analisis

12 Luo et al. (2024) China Kuantitatif Kajian longitudinal
13 Robson et al. (2023) UK Kuantitatif Kajian sistematik
14 Tarkar et al. (2022) Amerika Syarikat Kuantitatif Kajian tinjauan

15 Zivkovic et al. (2023) Itali Kuantitatif Kajian tinjauan

16 Zuo & Wang (2023) China Kuantitatif Kuasi eksperimen

Jadual 3 memperincikan penulis, negara, pendekatan dan reka bentuk kajian bagi 16 artikel
yang dianalisis, memberikan gambaran jelas tentang pola dan kecenderungan penyelidikan
dalam isu kebimbangan matematik dan efikasi kendiri. Dari segi tahun penerbitan, kebanyakan
kajian diterbitkan antara 2021 hingga 2024. Tahun 2023 mencatatkan jumlah tertinggi dengan
lima kajian, diikuti tahun 2021 dengan empat kajian. Tahun 2022 menyumbang dua artikel,
manakala tahun 2024 hanya satu. Sebanyak sembilan negara terlibat dalam penerbitan kajian
ini, dengan Amerika Syarikat dan China menjadi penyumbang utama melalui empat artikel
masing-masing. Itali menerbitkan dua kajian, manakala Turki, Kanada, Singapura, Sepanyol,
Kosovo dan United Kingdom menyumbang satu artikel setiap satu. Taburan ini menunjukkan
isu afektif dalam pembelajaran Matematik semakin diberi perhatian secara global.

Dari aspek pendekatan metodologi, analisis mendapati 15 daripada 16 artikel menggunakan
pendekatan kuantitatif, manakala hanya satu artikel menggunakan pendekatan gabungan, iaitu
kajian kes oleh Bosica (2022) dari Kanada. Dominasi pendekatan kuantitatif mencerminkan
keutamaan penyelidik terhadap analisis statistik, kebolehukuran pemboleh ubah serta
kebolehbandingan dapatan antara kumpulan. Pendekatan ini turut menyokong penggunaan
teknik seperti meta-analisis, SEM dan analisis longitudinal yang semakin meluas dalam kajian
pendidikan. Dari segi reka bentuk kajian, kajian tinjauan paling dominan dengan enam artikel,
menunjukkan usaha untuk meninjau hubungan pemboleh ubah dalam populasi yang besar.
Meta-analisis dan kajian longitudinal masing-masing menyumbang tiga kajian, manakala reka
bentuk lain seperti kajian kes, sistematik, eksperimen serta pengesahan dan penjelasan hanya
muncul sekali.

Secara keseluruhan, analisis 16 artikel ini menunjukkan peningkatan minat terhadap isu
kebimbangan matematik dan efikasi kendiri antara 2021 hingga 2024. Penglibatan sembilan
negara, terutamanya Amerika Syarikat dan China, mencerminkan tumpuan global terhadap
faktor afektif dalam pendidikan Matematik. Kecenderungan kepada pendekatan kuantitatif dan
reka bentuk tinjauan menunjukkan keutamaan penyelidik terhadap pengumpulan data
empirikal bagi memahami hubungan dan pola secara lebih sistematik. Dapatan ini menegaskan
usaha berterusan penyelidik dalam memperkukuh pemahaman mengenai aspek psikologi
pelajar demi meningkatkan keberkesanan pembelajaran Matematik.

3.2 Hubungan antara kebimbangan dengan efikasi kendiri murid dalam pembelajaran

Matematik
Jadual 4: Hubungan antara kebimbangan dengan efikasi kendiri murid dalam pembelajaran Matematik

. Hasil
Bil Penulis Negara Reka I_S.entuk Hubungan Huraian Ringkas
(Tahun) Kajian o
Nilai (r, p)
Bayrly, H., Terdapgt hypungan negatlf_sederhana
7 _ yang signifikan antara kebimbangan
Gegici, M., & - - r=-0.36, X . X
1 Turki Meta-analisis matematik dan pencapaian matematik.
Erdem, C. p<0.01 . AN
Kebimbangan tinggi dikaitkan dengan
(2021) ’
pencapaian rendah.
Begum, S.,
Flowers, N., I . L
Tan, K., Amerika Kajian r=0.45, Efikasi kel’ldII:I berkorelas_l positif
2 . L dengan pencapaian matematik, dengan
Carpenter, D., Syarikat tinjauan p <0.05 N
kesan perantaraan berdasarkan jantina.
& Moser, K.
(2021)
Kebimbangan matematik guru
Bosica, J. . r=-0.40, praperkhidmatan berkorelasi negatif
3 (2022) Kanada Kajian kes p<0.01 dengan efikasi kendiri pengajaran
matematik.
Caviola, S.,
Toffah‘nl, E. Kebimbangan matematik
Giofre, D., _ . .
- . . r=-0.30, menunjukkan hubungan negatif
4 | Ruiz, J., Szucs, Pelbagai Meta-analisis . . .
D. & p <0.05 dengan prestasi akademl_k mt_elalw
! kesan kepada memori kerja.
Mammarella, I.
(2022)
Chan. M. & Profil matlamat pencapaian pelajar
S . Kajian r=-0.25, berkait dengan kebimbangan dan
5 Liem, G. Singapura . L e .
(2023) tinjauan p<0.05 efikasi kendiri yang_mempengaruhl
pencapaian.
HS;]bbS)’(J"& Kebimbangan matematik berkorelasi
19, A, Amerika B=-0.38, negatif dengan minat kerjaya STEM,
6 Piatek- . SEM . o0 -
. Syarikat p<0.01 berbanding dengan efikasi kendiri
Jimenez, K. ana positif
(2021) yang postut.
Cueli, M.,
Nufiez, J., Profil dengan kebimbangan rendah
7 Garcia, T., Sepanvol Kajian r=-042, dan efikasi kendiri tinggi
Abin, A, & pany tinjauan p<0.01 menunjukkan pencapaian matematik
Rodriguez, C. tertinggi.
(2024)
Dona. L. Jia Pemikiran pertumbuhan
g L.Ja, . Kajian r=-0.34, mengurangkan kebimbangan,
8 X., & Fei, Y. China I . L i
longitudinal p<0.01 meningkatkan efikasi kendiri dan
(2023) ! C
pencapaian matematik.

Scholars
Network

Du et al Kaiian r=-034 Terdapat hubungan timbal balik antara
9 (2021)' China lon itjudinal _< 0'01’ efikasi kendiri, minat, pencapaian dan
g p=? kebimbangan matematik.
. .. _ Kebimbangan ujian berkaitan STEM
10 Hyseni Duraku Kosovo Kajian r=-028, memberi kesan negatif terhadap
et al. (2023) tinjauan p<0.05 . g )
efikasi kendiri pelajar.
Amerika [ = -0.40 Kebimbangan matematik secara
11 | Lietal. (2021) . Meta-analisis s signifikan berkorelasi negatif dengan
Syarikat p <0.01 o L L
efikasi kendiri dan motivasi.
Kebimbangan matematik
12 Luo et al. China Kajian r=-0.31,p mempengaruhi persepsi terhadap
(2024) longitudinal <0.05 sokongan guru; efikasi kendiri
bertindak sebagai perantara.
r = antara - Kajian 20 tahun menunjukkan
13 Robson et al. UK Kajian 0.25 hubungan negatif yang konsisten
(2023) sistematik hingga - antara kebimbangan ujian dan efikasi
0.50 kendiri.
Tarkar et al. Amerika Kajian r=-0.36,p Ke_blm_bangap .berkaIF negatif d_e_ngan
14 (2022) Svarikat tiniauan <001 efikasi kendiri emosi dan pemilihan
y | ' aktiviti matematik.
Kebimbangan mempunyai kesan
15 Zivkovic et al. Itali Kajian r=-0.38,p negatif yang lebih besar berbanding
(2023) tinjauan <0.01 efikasi kendiri terhadap prestasi
matematik.
_ Latihan mindfulness membantu
16 Zuo & Wang China Eksperimen r=-033,p menurunkan kebimbangan dan
(2023) < 0.05 . S A .
meningkatkan efikasi kendiri pelajar.

Jadual 4 menunjukkan hasil kajian daripada 16 artikel terpilih yang menentukan hubungan
antara kebimbangan dengan efikasi kendiri murid dalam pembelajaran Matematik yang
dijalankan di pelbagai negara antara tahun 2021 hingga 2024. Namun secara konsisten
melaporkan hubungan negatif yang signifikan antara kebimbangan matematik dengan efikasi
kendiri murid dalam pembelajaran Matematik. Kajian meta-analisis oleh Bayirli, Gegici, dan
Erdem (2021) di Turki menjelaskan korelasi negatif sederhana antara kebimbangan matematik
dan pencapaian matematik dengan kebimbangan yang tinggi dikaitkan secara signifikan
dengan pencapaian rendah. Ini bertepatan dengan dapatan kajian oleh Li et al. (2021) di
Amerika Syarikat yang juga menunjukkan kebimbangan matematik berkorelasi negatif dengan
efikasi kendiri dan motivasi. Dapatan ini menyokong teori bahawa kebimbangan matematik
bertindak sebagai penghalang psikologi yang mengurangkan keyakinan murid terhadap
keupayaan mereka untuk menyelesaikan tugasan matematik. Sebaliknya, efikasi kendiri yang
tinggi memberi kesan positif terhadap pencapaian dan motivasi pelajar, seperti yang terdapat
dalam kajian Begum et al. (2021) yang menunjukkan korelasi positif efikasi kendiri dengan
pencapaian matematik.

Kajian-kajian longitudinal di China oleh Dong et al. (2023), turut menunjukkan bahawa
kebimbangan matematik yang berpanjangan boleh melemahkan efikasi kendiri pelajar dari
masa ke masa. Selain itu, fikiran pertumbuhan dapat menjadi mekanisme pelindung yang
membantu mengurangkan kebimbangan, sekaligus meningkatkan efikasi kendiri dan
pencapaian matematik. Ini menunjukkan bahawa intervensi pedagogi yang menyokong fikiran
pertumbuhan amat penting untuk membina keyakinan pelajar. Dalam kajian kuasi eksperimen
oleh Zuo dan Wang (2023) di China melaporkan penggunaan latihan kesedaran diri
(mindfulness) yang berkesan menurunkan kebimbangan dan seterusnya meningkatkan efikasi
kendiri pelajar. Ini menunjukkan intervensi psikolgi bukan sahaja dapat mengurangkan tekanan
emosi, tetapi juga meningkatkan keyakinan diri murid dalam pembelajaran Matematik.

Tambahan pula, pengkaji lain mendedahkan bahawa kebimbangan matematik mempunyai
kesan terhadap minat keseluruhan mereka dalam bidang STEM (Cribbs et al., 2021), dengan
kesan kebimbangan matematik terhadap persepsi guru yang mempengaruhi efikasi kendiri
(Luo et al., 2024). Kebimbangan dengan menunjukkan bahawa kesan negatif ke astas efikasi
kendiri adalah konsisten dengan lebih 20 tahun keputusan dalam ujian matematik (Robson et
al., 2023).

Kesimpulannya, keputusan ini menunjukkan bahawa kebimbangan matematik adalah faktor
risiko serius yang menjejaskan efikasi kendiri, dengan kesan negatif terhadap prestasi
akademik dan minat dalam matematik dan kerjaya STEM. Oleh itu, adalah penting untuk
membangunkan pendekatan intervensi yang bersepadu dengan sokongan psikologi, amalan
pedagogi yang positif, dan meningkatkan minda pertumbuhan untuk menyelesaikan isu
tersebut. Hubungan yang negatif antara kebimbangan dan efikasi kendiri dalam pembelajaran
matematik adalah jelas dan signifikan. Kebimbangan murid perlu diurus dengan efektif serta
usaha untuk meningkatkan efikasi kendiri murid adalah sangat penting supaya potensi
akademik dapat tercapai secara optimum. Selain itu, sikap positif murid terhadap matematik
juga dapat dibina.

5. Perbincangan

5.1 Apakah trend Kkajian berkaitan kebimbangan dan efikasi kendiri dalam
pembelajaran Matematik berdasarkan negara dan metodologi kajian secara global?
Sumbangan besar dari negara Amerika Syarikat dan China dapat diperhatikan berdasarkan
jumlah artikel oleh kedua-dua negeri ini. Kedua-dua Amerika Syarikat dan China telah
menyumbang kepada 4 artikel dalam bidang ini, yang mana kedua-duanya menunjukkan minat
dalam isu psikologi pembelajaran Matematik (Dong et al., 2023). Ini sesuai dengan hasrat
negara-negara tersebut untuk meningkatkan pencapaian murid dalam matematik melalui
pengetahuan yang mendalam tentang aspek psikologi yang mendorong pembelajaran
matematik. Selain itu, pendekatan kuantitatif adalah reka bentuk penyelidikan yang dominan
yang digunakan oleh penyelidikan dalam bidang ini. Amerika Syarikat, sebagai peneraju dalam
penyelidikan pendidikan, mengutamakan integrasi psikologi pendidikan dalam kurikulum
STEM, manakala China menekankan kepada pendekatan pedagogi dan intervensi berdasarkan
pemikiran serta sokongan guru bagi mengurangkan kebimbangan matematik (Zuo & Wang,
2023). Sumbangan kajian dari kedua-dua negara ini menunjukkan kepentingan strategi
nasional yang berteraskan kepada intervensi psikologi supaya keyakinan murid terhadap
Matematik dapat dibina dengan arus globalisasi pendidikan.

Berdasarkan Simon et al. (2024), pendekatan kuantitatif dapat memberi manfaat kerana
memberi gambaran penilaian objektif kebimbangan dan efikasi kendiri murid menggunakan
instrumen yang telah ditentukan, dan seterusnya, hubungan antara pembolehubah
dibandingkan secara statistik. Melalui pendekatan ini, hubungan antara pembolehubah dapat
dianalisis secara statistik dengan tepat dan tersusun, membantu penyelidik membuat inferens
yang kukuh bahawa impak faktor psikologi dalam pembelajaran Matematik (Chen & Li, 2024).
Walaupun pendekatan kuantitatif dan campuran semakin popular dalam penyelidikan psikologi
pendidikan, data berangka dan analisis statistik masih menjadi kaedah utama bagi menyiasat
kebimbangan pelajar dan efikasi kendiri dalam pembelajaran Matematik (Magnate & Sulatra,
2023). Tambahan pula, pendekatan kuantitatif ini memberi peluang kepada penyelidik agar
dapat menentukan corak serta hubungan yang sukar dikesan melalui pendekatan kualitatif
sahaja dengan menyokong kepada pembangunan intervensi berdasarkan bukti empirik yang
lebih berkesan (Lopez & Hernandez, 2025). Justeru, gabungan pendekatan kuantitatif dengan

pendekatan kualitatif amat digalakkan untuk mendapat pemahaman yang lebih holistik dan
mendalam tentang isu kebimbangan dan efikasi kendiri dalam konteks pembelajaran
Matematik (Martinez et al., 2024).

Dari segi reka bentuk untuk penyelidikan, reka bentuk kuasi eksperimen adalah yang paling
lazim dalam kajian keberkesanan intervensi untuk pengurangan kebimbangan dan peningkatan
keyakinan murid. Reka bentuk sedemikian memberi faedah bekerja dalam cara yang cekap
masa dan kos efektif tanpa perlu memerlukan rawak yang boleh membenarkan pengumpulan
data yang setanding dengan yang dalam suasana pendidikan sebenar (Kumar & Singh, 2021).
Namun keupayaan untuk mencapai kesahan dalaman yang tinggi selalunya dihadkan oleh
persekitaran dunia sebenar yang berada di luar kawalan penuh seseorang. Oleh itu,
menyepadukan kedua-dua metodologi kuantitatif dan kualitatif dalam reka bentuk
penyelidikan kuasi-eksperimen sering dinasihatkan untuk mendapatkan pemahaman yang lebih
mendalam tentang fenomena kebimbangan dan keberkesanan diri (Lee & Park, 2022). Secara
keseluruhannya, trend kajian ini menunjukkan peningkatan kesedaran terhadap pentingnya
aspek psikologi dalam pendidikan matematik dan penerapan pelbagai metodologi kajian yang
lebih bervariasi untuk mendapatkan data yang lebih kaya dan tepat. Ini sejajar dengan kajian
Leppma dan Darrah (2024) melaporkan bahawa trend kajian semasa menandakan keutamaan
yang semakin meluas terhadap peranan aspek psikologi seperti kebimbangan dan efikasi
kendiri dalam pembelajaran matematik.

Secara tuntasnya, perkembangan penyelidikan dalam bidang psikologi pendidikan Matematik
menunjukkan perkembangan yang positif dengan tumpuan terhadap pendekatan kuantitatif dan
reka bentuk kajian campuran dalam memahami isu kebimbangan dan efikasi kendiri dalam
kalangan murid. Sumbangan besar dari negara seperti Amerika Syarikat dan China
menunjukkan komitmen global dalam pembangunan strategi pendidikan yang berasaskan
pemahaman yang mendalam terhadap psikologi pembelajaran. Pelbagai pendekatan bukan
sahaja mengukuhkan kesahan dan kebolehpercayaan hasil kajian, malah menjadikan
perancangan perancangan intervensi lebih berkesan. Hal ini menepati dapatan terkini yang
menekankan bahawa pendekatan berasaskan bukti, khususnya menggabungkan analisis
kuantitatif dan kualitatif bagi menangani isu psikologi yang memberi kesan dalam
pembelajaran Matematik (Ahmed & Salim, 2025). Oleh itu, arah tuju penyelidikan masa depan
disarankan untuk terus meneroka integrasi pelbagai metodologi dan memberi fokus kepada
faktor psikososial sebagai pemangkin kepada kejayaan pembelajaran Matematik pada
peringkat global.

5.2 Apakah hubungan antara kebimbangan dengan efikasi kendiri murid dalam
pembelajaran Matematik?

Hasil kajian global menunjukkan hubungan negatif yang signifikan antara kebimbangan
matematik dengan efikasi kendiri murid. Kajian meta-analisis yang dijalankan oleh Bayirl et
al. (2021) di Turki dan Li et al. (2021) di Amerika Syarikat masing-masing membuktikan
korelasi negatif sederhana dan kuat. Ini telah menunjukkan bahawa peningkatan kebimbangan
murid terhadap pembelajaran matematik dapat menyebabkan penurunan efikasi kendiri murid.
Kajian longitudinal di China oleh Dong et al. (2023) dan Du et al. (2021) menunjukkan
hubungan negatif yang berterusan antara kebimbangan dan efikasi kendiri. Di samping itu,
kajian eksperimen oleh Zuo dan Wang (2023) pula menekankan bahawa latihan mindfulness
dapat mengurangkan kebimbangan sekaligus meningkatkan efikasi kendiri dalam
pembelajaran matematik.

Beberapa kajian lain yang dijalankan di negara yang berbeza seperti Singapura (Chan & Liem,
2023), United Kingdom (Robson et al, 2023), dan Kosovo (Hyseni Duraku et al., 2023)
menunjukkan kebimbangan matematik memberi kesan negatif terhadap efikasi kendiri murid
dalam pembelajaran matematik. Tambahan pula, faktor-faktor lain seperti motivasi pelajar,
minat dalam kerjaya STEM (Cribbs et al., 2021) dan persepsi sokongan guru (Luo et al., 2024)
turut mempengaruhi hubungan ini. Kajian oleh Cueli et al. (2024) turut menyokong dapatan
ini dengan menunjukkan bahawa murid yang mempunyai kebimbangan rendah dan efikasi
kendiri tinggi menunjukkan pencapaian tertinggi dalam matematik, sekali gus memperkukuh
bukti bahawa gabungan kedua-dua aspek psikologi ini memainkan peranan penting dalam
menentukan kejayaan akademik murid. Ini telah menunjukkan bahawa kepentingan
pendekatan holistik dalam menangai isu kebimbangan dan efikasi kendiri dalam pembelajaran
matematik. Kebimbangan matematik secara signifikan mengurangkan efikasi kendiri murid
yang memberi kesan negatif terhadap sikap dan prestasi murid terhadap dalam subjek
Matematik telah ditunjukkan dalam kajian-kajian tersebut (Fatwana et al., 2024).

Memandangkan impaknya terhadap kesejahteraan dan pencapaian murid, adalah penting untuk
institusi  pendidikan merangka pendekatan terancang dan berstruktur seperti latihan
mindfulness berasaskan sekolah, serta bimbingan psikososial yang berasaskan data.
Pendekatan ini bukan sahaja dapat mengurangkan kebimbangan tetapi juga membina efikasi
kendiri murid secara berterusan (Gomez & Tanaka, 2024). Oleh itu, pendekatan terancang
seperti latihan mindfulness, galakkan emosi, pendidikan psikologi yang dapat mengurangkan
kebimbangan dan membentuk efikasi kendiri perlu dirangka bagi prestasi pembelajaran
matematik dapat ditingkatkan secara holistik. Dengan itu, usaha meningkatkan pencapaian
dalam matematik haruslah bukan semata-mata menumpukan kepada kandungan dan strategi
pengajaran, tetapi juga memberi perhatian kepada kesejahteraan psikologi murid sebagai teras
kepada pembelajaran yang berkesan dan mampan (Luzano, 2024).

Secara keseluruhan, kajian global menunjukkan kebimbangan matematik berkait negatif
dengan efikasi kendiri murid, yang seterusnya menjejaskan prestasi akademik mereka. Faktor
seperti motivasi, minat STEM, dan sokongan guru turut mempengaruhi hubungan ini. Oleh itu,
pendekatan holistik termasuk latihan mindfulness dan bimbingan psikososial perlu diterapkan
untuk mengurangkan kebimbangan dan meningkatkan keyakinan murid dalam pembelajaran
matematik. Pendekatan ini penting untuk memastikan kesejahteraan psikologi dan pencapaian
akademik yang berterusan (Kim & Park, 2024).

6. Kesimpulan

Kajian literatur sistematik ini dijalankan untuk menentukan hubungan antara kebimbangan
matematik dan efikasi kendiri murid secara global berdasarkan 16 artikel terkini daripada
pangkalan data utama seperti SCOPUS, WoS, dan ERIC. Dapatan kajian secara konsisten
menunjukkan hubungan negatif yang signifikan antara kebimbangan matematik dengan efikasi
kendiri murid, di mana peningkatan kebimbangan matematik dan menurunkan efikasi kendiri
muird seperti tahap keyakinan dan kepercayaan diri dalam pembelajaran matematik.

Intervensi seperti pendekatan pedagogi tertentu didapati berkesan dalam mengurangkan
kebimbangan matematik serta meningkatkan efikasi kendiri murid. Pelbagai reka bentuk kajian
termasuk kajian tinjauan, longitudinal, eksperimen, dan kajian campuran telah memberikan
gambaran yang lebih menyeluruh tentang hubungan kebimbangan dan efikasi kendiri murid
dalam pembelajaran Matematik.

Terdapat beberapa batasan yang perlu diambil kira iaitu kebanyakan kajian menggunakan
pendekatan kuantitatif dan kekurangan kajian kualitatif yang dapat memberi gambaran
keseluruhan dan mendalam tentang pengalaman langsung murid dalam menghadapi
kebimbangan mereka. Jadi, kajian lanjutan yang menggabungkan pendekatan kualitatif
terutamanya kajian kes di peringkat tempatan seperti di Malaysia perlu dilakukan untuk melihat
secara realiti dan holistik bagi membantu pendidik merancang strategi pembelajaran yang lebih
berkesan untuk meningkatkan efikasi kendiri murid dalam pembelajaran matematik.

